
lIl. OUTRAS DISPOSICIONS
INSTITUTO GALEGO DE PROMOCION ECONOMICA

RESOLUCION do 11 de outubro de 2022 pola que se modifica a Resolucién do 5
de abril de 2022 pola que se da publicidade do Acordo do Consello de Direccion
que aproba as bases reguladoras de préstamos directos para o financiamento
empresarial en Galicia e se convocan en réxime de concorrencia non competitiva
(cédigo de procedemento 1G408B).

O Instituto Galego de Promocién Econdmica (Igape) é o instrumento basico de accion
da Xunta de Galicia para impulsar o desenvolvemento competitivo do sistema produtivo
galego, planeando e executando as actuaciéns do goberno autbnomo para o apoio aos
investimentos considerados estratéxicos no ambito de Galicia.

O Decreto 133/2002, do 11 de abril (DOG num. 78, do 23 de abril), modificado polos
decretos 174/2007, do 6 de setembro (DOG num. 186, do 25 de setembro), 45/2009, do
12 de febreiro (DOG num. 48, do 10 de marzo), e 155/2019, do 28 de novembro (DOG
nuam. 234, do 10 de decembro), habilita o Igape para conceder, no ambito das suas fun-
cions, préstamos ou créditos a favor de empresas de acordo cos requisitos e caracteristi-
cas establecidos nos programas que, con caracter xeral, para ese efecto aprobe.

No Diario Oficial de Galicia num. 69, do 8 de abril de 2022, publicouse a Resolucién do
5 de abril de 2022 pola que se da publicidade ao Acordo do Consello de Direcciéon do Ins-
tituto Galego de Promocion Econdmica que aproba as bases reguladoras dos préstamos
directos para o financiamento empresarial en Galicia e se convocan en réxime de conco-
rrencia non competitiva.

Na devandita convocatoria habilitdronse catro modalidades de préstamos:
1. Préstamos para investimentos estratéxicos.

2. Préstamos para financiar a operativa de centros tecnoléxicos, asociacions empresa-
riais, fundacions e entidades que desenvolvan actividades econdmicas, actividades de 1+D
ou presten servizos de interese para o tecido empresarial galego.

3. Préstamos para financiar a operativa da industria auxiliar naval.

4. Préstamos para financiar a operativa de industrias afectadas polo incremento de pre-
zo de materias primas e subministracions como consecuencia da invasion de Ucraina por
Rusia.

Na ultima das modalidades, Préstamos para financiar a operativa de industrias afecta-
das polo incremento de prezo de materias primas e subministracions como consecuencia
da invasién de Ucraina por Rusia, establécese unha serie de requisitos especificos para
que as empresas poidan ser beneficiarias destes préstamos, respecto aos cales a ex-
periencia demostra que son excesivamente restritivos para que esta lina poida cubrir os
obxectivos para os cales foi desefiada.

Por isto, o Consello de Direccion do Igape, na sua xuntanza do 26 de setembro de 2022,
acordou a modificacidon das bases reguladoras das axudas de préstamos directos para o
financiamento empresarial en Galicia, co obxecto de flexibilizar os requisitos que deberan
cumprir as empresas beneficiarias dos préstamos para financiar a operativa de industrias
afectadas polo incremento de prezo de materias primas e subministraciéns como conse-
cuencia da invasién de Ucraina por Rusia, e os documentos que deberan achegar para
xustificar en que medida se ven afectadas por esta crise.

Por todo o anterior, e de conformidade coas facultades que tefio conferidas,
RESOLVO:

Artigo 1

Modificar a Resoluciéon do 5 de abril de 2022 pola que se da publicidade do Acordo do
Consello de Direccion que aproba as bases reguladoras de préstamos directos para o fi-
nanciamento empresarial en Galicia, en concreto o numero 1.4. Préstamos para financiar
a operativa de industrias afectadas polo incremento de prezo de materias primas e submi-
nistracions como consecuencia da invasion de Ucraina por Rusia, do anexo | Modalidades
de préstamos, no seguinte sentido:

A letra B), Requisitos especificos dos beneficiarios, pasa a ter a seguinte redaccioén:

Os establecidos no artigo 1 destas bases reguladoras, incluidas persoas fisicas, agru-

pacions, sociedades civis e comunidades de bens que cumpran os requisitos do citado
artigo, e que venan desenvolvendo durante mais de 3 anos algunha das actividades com-

prendidas nos CNAE 10 a 33 e ademais acrediten mediante unha memoria explicativa, que
a sua actividade se viu afectada en gran medida polo incremento de custos de aprovisiona-
mentos e enerxéticos, sen poder repercutir en prezos a totalidade destes encarecementos.
A memoria debera estar sustentada en feitos cuantitativos, explicados sobre un balance e
conta de resultados en 30 de xufio de 2022, comparados con estados financeiros historicos
da empresa. A falta de explicacion suficiente destes feitos podera ser causa de denegacion
da solicitude.

A letra E), Documentacion especifica que se debera presentar coa solicitude, queda
redactada do seguinte xeito:

Ademais da documentacién sinalada no artigo 8, debera presentarse xunto a solicitude:

— Balance e conta de perdas e ganancias en 30.6.2022. Os ditos estados financeiros de-
beran contar cun informe de auditoria de balance ou, na sua falta, debera estar conciliado
coas declaracions de IVE do primeiro semestre, co CIRBE en xufio de 2022, e cos saldos
en contas bancarias.

— Declaracion do imposto de sociedades do exercicio 2021.

— Extractos bancarios de cada unha das contas bancarias da solicitante, comprensivos
dos catro meses anteriores a data de presentacion da solicitude, en formato PDF nativo
(descargados directamente da aplicacion web da entidade financeira ou facilitados por
esta).

— Memoria da actuacion, que desenvolvera o seguinte contido:

a) Antecedentes da empresa e dos seus promotores: historial, principais fitos na evolu-
cion da empresa, capacidades basicas (estratéxicas, capacitacion da xerencia, organizati-
vas e de control), capacidade técnica da entidade (recursos humanos, técnicos, materiais,
colaboraciéns, cooperacions, certificacions de calidade e ambientais), capacidade tecnolé-
xica da entidade (recursos humanos, técnicos e econdmicos, patentes [+D+i), capacidade
econdémica da entidade (analise dos estados financeiros, solvencia dos promotores, politi-
ca de financiamento e rendibilidade).

b) Descricion dos aprovisionamentos, do proceso produtivo e do comercial. Orixe dos

aprovisionamentos, principais provedores, mercado actual (tamafio, caracteristicas, com-
petencia, etc.) e potencial. Analise comercial do produto.

c) Xustificacién do especial impacto da crise nas actividades da empresa, explicados
sobre un balance e conta de perdas e ganancias en 30 de xufio de 2022, comparativo con
estados financeiros histéricos da empresa.

d) Cuantificacion das necesidades financeiras para a operativa empresarial. Causas
xustificadas da necesidade de financiar a operativa da empresa. No caso de considerar
o financiamento de investimentos, xustificar razoadamente que o seu obxecto € a mellora
competitiva, a través da produtividade, da reducién da dependencia de determinadas ma-
terias primas ou provedores e/ou mellora da eficiencia enerxética.

e) Cadro de persoal, traballadores nos centros de traballo en Galicia, describindo fun-
cions. Expectativas de mantemento de emprego. Relacion de expedientes de regulacion
de emprego en vigor e presentados nos ultimos 12 meses, que describan o seu contido e
0 numero de traballadores afectados.

— Declaracions de IVE presentadas no exercicio 2021 en formato PDF nativo (descarga-
dos directamente da web da AEAT).

Artigo 2
Esta resolucion entrara en vigor o dia da sua publicacion no Diario Oficial de Galicia.

Santiago de Compostela, 11 de outubro de 2022

Fernando Guldris Iglesias
Director xeral do Instituto Galego de Promocion Econémica

